VIII. LITERATURA DE TRANSMISION ORAL

VIII.1. RECOMPILACIONS, MONOGRAFIAS E LIBROS
COLECTIVOS

Casteleiro Santos, José Luis, Mitos e lendas da Galicia mdxica, ilust. Carlos Sardifia, A
Corufia: Hércules de Ediciones, lectorado autonomo, 2019, 39 pp. (ISBN: 978-84-
120336-1-8).

José Luis Casteleiro Santos (Ferrol, 1980) recompila neste volume 16 mitos e lendas
asociadas as crenzas e tradicions populares de Galicia, ben produto da supersticion, ben
para tentar explicar feitos para os que a mentalidade rural da época non encontrou
explicacion. Segundo se explica na introducién inicial, a publicacion responde ao
propésito de contribuir 4 stia divulgacion, tamén entre os mais novos. Unha lifia de
diferente cor identifica os lugares de procedencia de cada unha das lendas. Asi, da Corufia
recollense “Buseran e a bela Florinda”, “Hércules e o xigante Xerion”, “O espello
maxico”, “O monstro devorador de homes” e “A madrasta vingativa”; de Ourense, “Don
Roldan e as tres princesas”, “A pantasma da torre” e “O rio do esquecemento”; de
Pontevedra, “O xudeu errante”, “A linaxe dos Marifio”, “A dona dos pés de cabra” e
“Tristan e Aldina”; de Lugo, “O rei Cintolo”, “Galaaz e o Santo Graal”, “A bruxa
fiandeira” e “A doncela cerva”. Cada un dos textos vai acompafiado dunha ilustracion de
Carlos Sardina (Fene, 1971). Conclue o volume unha bibliografia.

Forneiro, José¢ Luis e Sergio de la Ossa, Romanceiro tradicional. Breve antologia das
recolhas do Seminario Menéndez Pidal na Galiza (1977-1983), Almeria: Circulo Rojo,
col. Novela, xullo 2019, 468 pp. (ISBN: 978-84133-16-56-7).

A obra comeza cunha entrevista aos autores: José Luis Forneiro e Sergio de la Ossa. Entre
outros aspectos, sinalan a importancia para este traballo do Archivo Sonoro del
Romancero, depositado na Fundacion Menéndez Pidal. Igualmente salientan a figura de
Menéndez Pidal, quen tentou preservar o romanceiro ibérico tradicional a través dun
arquivo conxunto, grazas 4 axuda de moitos eruditos que lle facian chegar os romances
recolleitos. No seguinte apartado, O romanceiro tradicional, o profesor Forneiro explica
0 nacemento ¢ a historia do xénero. Prosegue cunha sintese da stia decadencia e a stia
posterior recuperacion contemporanea. Repasa a historia do seu estudo en Galicia e
tamén advirte algunhas caracteristicas sobranceiras do romanceiro de Galicia. Finaliza
cunha breve historia do Seminario Menéndez Pidal, nomeadamente os seus traballos de
recolla en Galicia. Pola outra banda, Sergio de la Ossa diserta en A musica dos romances
sobre a letra, a musica, as melodias vellas e novas, as variantes, os xéneros, a estrofa, a
forma, o ritmo musical, a prosodia, o ritmo € o modo de interpretacion, os compases € as
unidades musicais e textuais. Tamén comenta algins aspectos necesarios para a
interpretacion. A continuacion, dbrese o apartado Apresentagdes e transcrigdes dos
romances, onde se estudan 17 romances: O gato do convento, Morte do principe D. Jodo,
A loba parda, A morte ocultada, Gerinaldo xunto con O conde Sol, O conde Alarcos
(duas versions), O roubo do sacramento, Veneno de Moriana, A vingadora da sua honra,

A donzela guerreira, O conde preso, Celinos, A princesa peregrina, Belardo e
Valdovinos, A Galharda, Conde Claros em habito de frade e Adoragdo dos Reis Magos.
Incliien cadanstias transcricions musicais.

Recensions:

- Armando Requeixo, “Arredor do noso romanceiro tradicional”, Diario de Arousa, “O
Salnés Siradella”/ Diario de Ferrol, “Nordesia”/ El ldeal Gallego, “La Galeria”, n.°
1.115, 24 novembro 2019, p. 30.

Loa o volume como unha escolma “sintética pero tamén reveladora historia da tradicion
galega do romanceiro hispanico, tanto da vertente literaria coma da musical” e explica os
contidos do libro.

Lépez Casanova, Arcadio, 4 cancion da Noite que levas no corazon, Santiago de
Compostela: Chan da Pélvora, decembro 2019, 65 pp. (ISBN: 978-84-121018-4-3 ).

Este poemario asinado por Arcadio Lopez Casanova (Lugo, 1942) contén unha escolma
de once panxolifias da tradicion popular galega referidas ao Neno e a Virxe Maria.
Ningunha das devanditas composicions presenta titulo, mais todas estdn numeradas do
un ao onde. Abrindo esta antoloxia popular, recdllense unha cita de Ramon Otero Pedrayo
que versa sobre a tematica do Nadal e, pechando a obra, atopamos unha coda elaborada
polo profesor Luis Cochon, na que ademais de ofrecer algunhas claves interpretativas que
favorecen a comprension do poemario, recomenda ao lectorado que antes de achegarse a
esta obra lea previamente o poemario Diario da Casa Grande (Centro PEN Galicia,
2019).

Recensions:

- Luis Cochén, “A cancion da Noite que levas no corazéon”, El Correo Gallego,
“Tendencias”, “Tribuna libre”, 24 decembro 2019, p. 48.

Faise eco da publicacion do volume, que define como “unha crestomatia moi escolleita
de cantigas de amor e de amigo, de refran e mesmo de mestria, incluidas as de asunto
marial”. Salienta que o autor conxuga folclore e literatura e que manifesta unha exquisita
arte presentando temas, escenarios, técnicas ¢ motivos da lirica tradicional.

VIIL.2. REEDICIONS. TEXTOS RECUPERADOS

Este ano non se conseguiu informacién impresa para este apartado. Agradécese a
colaboracion enviando achegas.

VIII.3. MONOGRAFIAS E LIBROS COLECTIVOS
TRADUCIDOS OU NOUTRAS LINGUAS

Este ano non se conseguiu informaciéon impresa para este apartado. Agradécese a
colaboracion enviando achegas.

VIIL.4. PUBLICACIONS EN REVISTAS

Eiroa, Angel, “Dolores Macias Pose”, Escrita Contemporanea. Mestres e Mestras da
Memoria 2013-2019. Tesouros Humanos Vivos, n.° 25, “Mestra 2016, outubro 2019, pp.
27-28.

Tamén conecida como Dolores do Coxo, Dolores Macias Pose recibiu o nomeamento de
Mestra 2016 como cofiecedora, transmisora e creadora de coplas de tematica diversa do
imaxinario galego e polas stias aportacions ao Cancioneiro de Cabana de Bergantirios de
Pablo Diaz e Olga Kirk.

Filgueira Rama, Esperanza Mara, “Tecendo sofios. O canto de arrolar no Barbanza e
arredores”, Barbantia, n.° 15, “IX Semana da Historia de Noia”, 2019, pp. 165-171.

Neste artigo, Esperanza Mara, coordinadora do proxecto “Tecendo sofios”, fai unha
presentacion e sinopse destes, cuxos obxectivos, explica, son “preservar e difundir o
patrimonio cultural inmaterial como son os cantos de tradicion oral”. Para a consecucion
do seu primeiro traballo, centrado nos cantos de arrolar, toma moitos e variados exemplos
de cantos de berce a través das mostras recollidas tras o traballo de campo levado a cabo
por varios puntos de Galicia, cuxo ultimo propdsito sera gravar un CD cos cantos de
arrollar recollidos nas mostras.

Forneiro, José¢ Luis, “O romanceiro tradicional da Galiza: identidade, lingua e
normalizagao”, Escrita Contempordnea. Actas da XII Xornada de Literatura de
Tradicion Oral Rimas e letras da musica popular. Do romanceiro tradicional ao bravii,
n.° 26, decembro 2019, pp. 13-26.

Estudo sobre a literatura de tradicion oral en Galicia partindo de tres factores
fundamentais: identidade, lingua e normalizacion. No apartado “Identidade”, José Luis
Forneiro recolle as caracteristicas do romanceiro tradicional galego, trata as zonas que
mellor preservacion ofrecen deste xénero e nomea as mulleres ‘grandes conservadoras
deste xénero’. En “Lingua” tratase a presenza e influencia do casteldn na literatura oral e
a stia predominancia nos romances de Galicia, que deu lugar a hibridos como o chamado
“castrapo”. En ‘“Normalizacion”, expon a necesidade de incluir o romanceiro nos
programas de estudos para evitar a sua perda e desvalorizacion e insta as institucions
publicas a axudar tamén a isto.

Forneiro, José Luis e Dorothé Schubarth, “Romances con rima e melodia. Supervivencia
do xénero”, Escrita Contemporanea. Actas da XII Xornada de Literatura de Tradicion
Oral Rimas e letras da musica popular. Do romanceiro tradicional ao bravu, n.° 26,

decembro 2019, pp. 43-50. ¢

Conxunto de achegas de ambos autores sobre temas relacionados cos romances de
Galicia. Dorothé Schubarth destaca a similitude destes con romances recollidos no resto
de Europa e a existencia de pezas realmente semellantes entre a cultura galega e outras.
José Luis Forneiro informa sobre como o romance se da a cofiecer no século XIX e como

moitos romances posteriores carecen de base tradicional por este motivo. Tamén se refire
aos romances de Manuel Murguia e explica se se trata de escritos propios ou contan cun
precedente de tradicion oral. Aportan datos tamén Ricardo Casas, Castor Castro Vicente,
Branca Villares, Santiago Veloso e Lois Pérez.

Novo, Isidro, “Baldomero Francisco Iglesias Dobarrio”, Escrita Contemporanea.
Mestres e Mestras da Memoria 2013-2019. Tesouros Humanos Vivos, n.° 25, “Mestre
2017.”, outubro 2019, pp. 35-37.

Baldomero Iglesias “Mero” recibiu o titulo de Mestre 2016 xunto co seu compaifieiro Xos¢
Luis Rivas Cruz “Mini”. E autor de poesia, con obras como Na lonxitude do tempo,
Recendos de luz e sombra, No papel que mudo escoita ou Doce ducias, e recibiu varios
premios pola obra. Tamén participou en publicacions diversas como Cantares para
Rosalia de Castro e Verbo na arria. Homenaxe literaria a Xohan Xesus Gonzalez ¢
realizou unha grande labor de recompilacion de contos, lendas, refrans, ditos e poemas
de Terra Cha en colaboracion con Rivas Cruz.

, “Serafin Mourelle Bugallo”, Escrita Contemporanea. Mestres e Mestras da
Memoria 2013-2019. Tesouros Humanos Vivos, n.° 25, “Mestre 2017”, outubro 2019, pp.
35-37.

Recoiiece o nomeamento de Serafin Mourelle Bugallo como Mestre 2017, marifieiro e
poeta que participou no descubrimento dos caladoiros de Porcupine e autor de Carapelas
de sal, ao que pertence o poema “Mar de Irlanda” que se inclie ao comezo do artigo.
Mourelle ¢ autor tamén dunha novela inédita titulada Cartas ao meu avo.

Pernas Bermudez, Carme, “Josefa Arias Castelo”, Escrita Contempordnea. Mestres e
Mestras da Memoria 2013-2019. Tesouros Humanos Vivos, n.° 25, “Mestra 2015,
outubro 2019, pp. 23-24.

Recoiiece a Josefa Arias como Mestra 2015, sobrifia dun dos poetas populares mais
prolificos da provincia de Lugo chamado Caetano Arias Lopez, como transmisora da obra
do seu tio, con poemas como “Encima de mel, filloas” e “Galicia, xardin de flores”.

Reigosa, Antonio, “Angel Rivas Veiga”, Escrita Contempordnea. Mestres e Mestras da
Memoria 2013-2019. Tesouros Humanos Vivos, n.° 25, “Mestre 2013”, outubro 2019, pp.
17-18.

Recofiece a Angel Rivas Veiga como Mestre 2013 pola sua achega ao libro Polavila na
Pontenova. Lendas, contos e romances (1998) con versions Unicas e achegas notabeis,
entre as que se atopan contos como “O Castelo de Iras e Non Volveras”, “O fardelo e a
manta”, “O ferreiro ¢ o demo” ou “A gaita méxica”. Angel Rivas foi tamén o unico
narrador oral galego que participou no proxecto “La memoria de los cuentos”,
patrocinado pola Sociedad Estatal de Conmemoraciones Culturales.

, “Elena Requeijo Barro, Elba Requeijo”, Escrita Contemporanea. Mestres e
Mestras da Memoria 2013-2019. Tesouros Humanos Vivos, n.° 25, “Mestra 2014”,
outubro 2019, pp. 19-20.

Reconiece a Elba Requijo como Mestra 2014 pola sua acehga ao libro Da fala dos
brarniegos. Literatura oral do concello de Abadin (2004), un proxecto do Equipo chaira
para a realizacion dun inventario de literatura de tradicion oral do concello de Abadin.
Elba Requeijo proporcionou romances, como “Xerineldo” ou “O conde Alarcos”;
parrafeos, como “Cuarta feira” ou “As catorce mentiras”; contos, entre os que figuran
“Ben pode ser”, “O fillo do cura” e “Como naceron os lobos”, unha panxolifia e
numerosas coplas do cancioneiro popular.

, “Dorothé Schubarth”, Escrita Contemporanea. Mestres e Mestras da Memoria
2013-2019. Tesouros Humanos Vivos, n.° 25, “Mestra 2019, outubro 2019, pp. 44-45.

Dorothé Schubart, Mestra 2019, ¢ unha directora de coro e musicologa que veu a Galicia
coa intencidon de cofiecer en profundidade a musica popular galega. O seu traballo de
investigacion deu lugar 4 obra Cancioneiro Popular Galego, sete volumes que recollen
unha ampla andlise, estudo e clasificacion da lirica popular galega, polo que foi
recofiecida en 2014 no I Dia das Galegas nas Letras e co Premio Honorifico 2017 da
Asociacion de Musicos ao Vivo.

Sanchez Iglesias, Cesareo, “Este libro...”, Escrita Contemporanea. Mestres e Mestras
da Memoria 2013-2019. Tesouros Humanos Vivos, n.° 25, outubro 2019, pp. 7-9.

Para presentar a sétima edicion dos Premios Mestras e Mestres da Memoria, Cesareo
Sanchez, presidente da Asociacion de Escritoras e Escritores en Lingua Galega, recalca a
importancia da tradicion oral para a comprension e preservacion da cultura dos pobos,
neste caso o galego, e agradece aos diferentes mestres e mestras as stias achegas 4 nosa
tradicion.

Santiago, Mercedes, “Luz Fandifio”, Escrita Contemporanea. Mestres e Mestras da
Memoria 2013-2019. Tesouros Humanos Vivos, n.° 25, “Mestra 2018, outubro 2019, pp.
38-40.

Recofiece a Luz Fandifio como Mestra 2018 polo seu traballo como escritora. Fandifio ¢
autora de varios contos, como S0 os nenos e nenas poderan salvar a terra ou A
Farangullifia de neve; de poemas dende o ano 2000, recollidos en volumes anuais dende
Latexos até¢ Nas azas do vento; de dous poemarios en francés e dunha Escolma na que
recolle algtins dos seus primeiros poemas. O artigo inclte ao final uns versos da sua obra
Polafias.

Schubarth, Dorothé, “Relacion entre texto e melodia no romance tradicional”, Escrita
Contemporanea. Actas da XII Xornada de Literatura de Tradicion Oral Rimas e letras
da musica popular. Do romanceiro tradicional ao bravii, n.° 26, decembro 2019, pp. 27-
42.

Doroth¢é Schubarth desenvolve unha analise combinada de texto e melodia do romanceiro
tradicional galego, que introduce aportando unha breve vision sobre o romance na
tradicion oral a nivel europeo. O seu estudo dividese en romances cantados con melodias
de dous versos, que admiten grandes variacions; o romance a modo de canto de seitura,
moi semellantes aos da categoria anterior, pero con melodias moito mais adornadas, ritmo
libre e un canto mais pausado; romances cantados con melodias de catro versos, todavia
mais variadas, de estilos diferentes e moito mais amplas que as anteriores; € romances
con silabas baleiras, un método que permite a estruturacion das estrofas.

Villares Naveira, Branca, “Reflexions sobre a pegada da violencia contra as mulleres nas
cantigas da montana de Lugo”, Actas da XII Xornada de Literatura de Tradicion Oral
Rimas e letras da musica popular. Do romanceiro tradicional ao bravii, n.° 26, decembro
2019, pp. 69-86.

Reflexion persoal da autora a partir dunha reunidn previa con varias mulleres nun entorno
relacionado co canto tradicional galego sobre o que supon manter cancions do romanceiro
vulgar, coplas e cantigas, a excepcion de parrafeos desafiantes e regueifas, nas que a
muller se ve vulnerada de algun xeito ou culpada de actos alleos. Villares Naveira conclue
que se pode continuar a reproducion destas letras, sempre e cando se mantefia presente o
contexto no que se crea, pero sendo conscientes do que iso implica e nunca tratando de
perpetuar ningun tipo de conducta violenta, tanto fisica como psicoldxica, en relacion coa
muller.

VIILS. PQBLICACIONS EN XORNAIS: ESTUDOS E
RECENSIONS

Salgado, Daniel, “20 anos de Seres miticos galegos. O que en verdade somos”, Sermos
Galiza, n.° 367, “foradeserie”, 10 outubro 2019, pp. 2-3.

Recension da obra Dicionario dos seres miticos galegos, publicado hai vinte décadas por
Xerais. A obra, de catrocentras paxinas, naceu do traballo de Antonio Reigosa, Xosé
Miranda e Ramiro Cuba e foi ilustrada por Lazaro Enriquez. Recolle declaraciéns dos
autores sobre a obra, nas que explican como levaron a cabo o proceso de documentacion,
baseandose en fontes vivas e en papel (entre estas utimas remiten a Vicente Risco,
Antonio Fraguas e a Xeracion Nos). Salienta a figura das mouras como presente en todos
os recunchos de Galicia.

Senén, Felipe, “Nas orixes do celtismo... galego”, La Opinion, “Opiniéon”, “O labirinto
do alquimista”, 10 febreiro 2019, p. 23.

Recensiona o volume Nas orixes do celtismo galego. Os celtas na historiografia dos
seculos XVII e XVIII (2017), de Fernando Pereira Gonzalez, explicando os contidos do
libro e explicando que o autor, ademais de empregar fontes documentais bibliograficas,
tamén engade a analise de elemntos como as lendas e as cronicas.

, “Historias e mitos do San Xoan arredor das lagoas”, La Opinion, “Opinién”, “O
labirinto do alquimista”, 23 xufio 2019, p. 28.

Artigo con motivo da celebracion do san Xoan e coas historias e mitos relacionados coas

lagoas nesta data. Nel, cita a Vicente Risco na sua Etnografia, cando recomenda a “flor
da auga” que se recolle coas primeiras raiolas da mana do san Xoan.

VIII.6. PUBLICACIONS EN XORNAIS: ARTIGOS DE
OPINION E COLABORACIONS FIXAS

Bergantiiios, José, “Esteiro lonxal”, Diario de Ferrol, “Opinion”, “Apunte”, 24 febreiro
2019, p. 19.

Lembra os versos que cantaba no Ferrol dos anos oitenta: “Habia un baile en Esteiro / que
co neboeiro non se via o sol” e “Adeus Esteiro lonxal / Adeus esteiro querido”.

Campo, Marica, “A Raina Branca”, Diario de Pontevedra, “Opinion&Analisis”, p. 23/
El Progreso, “Opinion”, p. 29, “A teceld en outono”, 6 setembro 2019.

Reflexiona sobre o achado do cadaver da campioa de esqui Blanca Fernandez Ochoa, e
falando do valor que a levou a subir montafia arriba fai un xogo de homonimia inspirado
nunha cantiga popular galega que reza “Non sei que ten o canteiro, / non sei que ten, que
non canta: / anda de arredor da pena / € a pena non se lle arranca”.

Castro, Xavier, “Castafias e magostos”, Diario de Pontevedra, “Vivir Aqui”,“Vidas,
xantares e xentes”, 16 novembro 2019, p. 46.

Artigo sobre 0 magosto no que recolle varias das cantigas asociadas a este festexo, como,
por exemplo, “Non chas quero, non chas quero / castaias do teu magosto. / Non chas
quero, non chas quero, / que me saben a chamusco”.

Garcia, Montse “Musica de Leilia y muchos cuentos en la gala inaugural de Atlantica”,
La Voz de Galicia, “La Voz de Santiago”, “Agenda”, “Para todos los publicos”,
“Narracion oral, 13 marzo 2019, p. L9.

Faise eco da celebracion da sétima edicion festival Atlantica, cuxo fio condutor sera a
celebracion do trixésimo aniversario do grupo musical Leilia. Acudirdn como narradores
Maria da Pontragha, Soledad Felloza, Celso F. Sanmartin e Quico Cadaval. O alumnado
do curso de narracioén oral do Centro Xove da Almadciga recibird unha clase maxistral
impartida por Yoshi Hioki e Maricuela. Tamén tera cabida a proposta “Cunqueiro en
Compostela”, con contos polas rtias e tabernas da man de Miguel Vila,

, “Un paseo por recintos funerarios, entre las doce propuestas de Atlantica”, La Voz
de Galicia, “La Voz de Santiago”, “Agenda”, “Para todos los publicos”, “Narracion oral”,
15 marzo 2019, p. L9.

Informa sobre as actividades levadas a cabo en Santiago de Compostela a través do
traballo da programacion do Festival Atlantica. As persoas convidadas en calidade de
narradores serdn Inaki Carretero, Raquel Queizas, Yoshi Hioki, Laura Escuela, Pepe
Pérez, Remiro Neira e Celso Sanmartin.

M. Lavandeira, “Alumnos de Baio crean o video-regueira ‘O pediatra”, El Correo
Gallego, “Area Compostela”, “Costa da Morte”, 3 de abril 2019, p. 33.

Apunta que o alumnado de 5° de Primaria do CEIP Labarta Pose, de Baio, gravaron un
video-regueifa titulado O pediatra.

Martinez Gonzalez, Remedios, “Cando os cantares de Reis morren tras a importancia
das luces de Nadal”, O Sil, “Especial Nadal Decembro , “Colaboracién”, 19 decembro
2019, p. 28. .

Con motivo do festexo do 5 de xaneiro, indica que vai “Cantar os Reis”, e lembra a

cancion que herdou dos seus antepasados: “Si no-lo han de dar / déannolo pronto / un
chourizo inteiro / i a mita do outro...”.

VIIL.7. PUBLICACIONS EN XORNAIS: ENTREVISTAS

Garcia, Montse, “Soledad Felloza. ‘Os contos falan de ndés mesmos”, La Voz de Galicia,
“La Voz de Santiago”, “Agenda”, “Para todos los publicos”, “Entrevista”, 12 marzo 2019,
p- LO.

Entrevista a Soledad Felloza coa gallo do Festival Atlantica, na entrevista repasanse
algunhas cuestions como as novidades implementadas na segunda edicién do festival,
como a oferta de Atlantica cara o publico, da situacién do conto na actualidade, da
heteroxeneidade autorial que se atopa dentro do festival ou de cal ¢ a esencia do conto
para que continuie sendo un tipo de narracion referencial despois de tanto tempo.

VIII.8. PUBLICACIONS EN XORNAIS: NOTAS,
PRESENTACIONS E ESCRITOS VARIOS

C. U., “La Rua Cruz se sube al boom de los cantos de taberna”, E/ Progreso, “Lugo”, 25
xaneiro 2019, p. 11.

Faise eco da proposta dos hosteleiros da Rua Cruz de Lugo de recuperar os cantos de
taberna.

Cid, Xiana, “O patrimonio tamén se canta”, La Region, “Ourense”, 24 novembro 2019,
p. 17.

Artigo sobre Remedios Santana, que canta romances, cultura oral con raices na Galicia
do século XV. Recolle declaracions de José Luis Fornelo, que esta a traballar na
elaboracion do libro Romanceiro tradicional.

ECG, “Las ‘Historias con mar de fondo’ de Candido Paz6”, El Correo Gallego,
“Santiago”, 20 novembro 2019, p. 31.

Informa do espectaculo no pub Atlantico do narrador galego Candido Pazo, Historias con
mar de fondo.

G. P., “El historiador Paz Anton documenta la memoria oral de Salceda de Caselas”, Faro
de Vigo, “Baixo Mifio”, “Area Metropolitana”, “Tui. O Rosal. A Guarda. Tomifo.
Salceda de Caselas”, 29 xaneiro 2019, p. 15.

Faise eco da presentacion do volume A tradicion oral de Salceda de Caselas (2018), de
Xos¢ Paz Anton o 28 de xaneiro na Praza do Concello de Salceda de Caselas e explica os
contidos do libro.

Gomez, Melissa, “Os cantos do Morrazo”, Diario de Pontevedra, “Diario do Morrazo”,
30 marzo 2019, contracuberta.

Informa da proposta da asociacion cultural Peis d’hos de recuperar cancidons populares da
comarca do Morrazo coas aportacions das persoas que lembran as letras.

Lépez, Ruth, “O rock brava e o romanceiro tradicional confluen en Lugo na xornada de
tradicion oral”, El Progreso, “Cultura”, “Vivir”, 19 outubro 2019, p. 67.

Faise eco da celebracion da XII Xornada de Literatura de Tradicion Oral que celebrara
na Deputacion de Lugo a Asociacion de Escritores en Lingua Galega o 26 de outubro.
Participaran no encontro Dorothé Schubarth, José Luis Forneiro, Xurxo Souto e Branca
Villares Naveira.

M. O., “Recopilan o legado bafiés das cantigas dende o CPI”, EI Correo Gallego, “Area
de Compostela”, “Comarca de Santiago. A Barcala. Xallas™, 7 abril 2019, p. 31.

Indica que a biblioteca escolar do CPI San Vicenzo da Bafa vén de pofier en marcha a
iniciativa “Axudademe a cantar”, que busca recompilar cantigas de tradicion oral. Dende
o centro, indican que o ideal seria recollelas nunha gravacion audiovisual e entregala antes
do dia 3 de maio.

Manteiga M., “Brion Inclue trae contacontos, musica, proxeccions e feira solidaria até o
247, El Correo Gallego, “Area de Compostela”, “Comarca de Santiago. A Barcala.
Xallas”, 20 novembro 2019, p. 31.

Informa da segunda edicion do festival Brion Inclue, que levara a cabo o contacontos
inclusivo de Vero Rilar, Falar a Mans Cheas.

Mosteiro, Marga, “Trece dias de espectaculos con treinta artistas”, La Voz de Galicia,
“La Voz de Santiago”, “Agenda”, “Para todos los publicos”, “Festival Atlantica”, 22
febreiro 2019, p. L10.

Informa da sétima edicion do Festival Atlantica, consolidado, tal como destaca Soledad
Felloza, directora do certame, como “o encontro de narracion oral madis grande da
Peninsula Ibérica”. Tera lugar entre o 11 e o 23 de marzo e conta con 91 actuacions
programadas.

N. P., “Oia tiene mucho cuento en Youtube”, Faro de Vigo, “Val Minor”, “Area
Metropolitana”, “Baiona. Gondomar. Nigran. Oia”, 5 novembro 2019, p. 13.

Faise eco da iniciativa de vecifios de Oia de recrear as historias non escritas do municipio
e representalas como oito pezas teatrais que subiron & plataforma de reproducion de
videos en lifia Youtube.

Neira, Nieves, “Un retrato sen disparo”, E/ Progreso, “Revista”, 26 xaneiro 2019, pp. 2-
4,

Artigo no que se fai referencia 4 presenza do lobo na tradicion oral, no que se menciona
a obra Pel de lobo, de Xosé Miranda

Novo, Isidro, “Orfanato para agrafas: Palabras ao ventimperio”, Sermos Galiza, n.°329,
“Cadernos de analise”, n.° 210, “A Fondo. Isidro Novo e as stias palabras con memoria”,
10 xaneiro 2019, p. 2.

Recolle un extracto da conferencia impartida por Isidro Novo na X Xornada da Literatura

de Tradicion Oral (2017) baixo o titulo “Palabras con memoria: topdnimos, ditos, frases,
nomes...con historia” e unha mostra dos seus contidos.

Reigosa, Antonio, “O testamento de Isidro Novo”, Sermos Galiza, n.°329, “Cadernos de
andlise”, n.° 210, “A Fondo. Isidro Novo e as stas palabras con memoria”, “Un
monumento & oralidade”, 10 xaneiro 2019, p. 8.

Co gallo do pasamento de Isidro Novo, escritor e directivo da AELG na seccion de
Literatura Oral, faise alusion 4 sta participacion na Xornada de Literatura Oral de 2017
cunha intervencion sobre o tema “Orfanato para agrafas: Palabras ao ventimperio”.

, “Nas herbas, nas palabras, nas pedras...”, Sermos Galiza, n.°374, “Especial. A
tradicion oral”, n.° 233, 28 novembro 2019, p. 2.

Artigo sobre os proxectos que se vefien desenvolvendo para o fomento da conservacion
da literatura oral, amentando a creacion no 2007 da Seccion de Literatura de Tradicion
Oral no seo da AELG e, nese mesmo ano, o proxecto das Polafias. En 2008, iniciaronse
as Xornadas de Literatura de Tradicion Oral; no 2013, crearonse os premios Mestre e
Mestra da Memoria; e, en 2011, os Obradoiros de Narracion Oral.

S. V., “Os mozos da Xeracion Z xa non tefien contacto co galego no seo da familia”,
Diario de Pontevedra, “Ciudad”, “Pontevedra”, 22 xaneiro 2019, p. 12.

Informa sobre as medidas das que se informou na xornada de normalizacion lingiiistica
da Deputacion de Pontevedra, entre as que se avanzou un proxecto de recuperacion da
regueifa en centros escolares.

Salgado, Daniel, “Para aprender a escoitar. Festival de contos Sete Falares”, Sermos
Galiza, n.° 348, “foradeserie”, 30 maio 2019, pp. 2-3.

Croénica na que recolle informacion sobre a oitava edicion do festival Sete Falares, o
Encontro Internacional dos Contadores de Historias, organizado por Pavis Pavds e que
terd lugar entre o 6 € 0 9 de xufio en Pontevedra.

Sanchez Iglesias, Cesareo, “A tradicion oral como patrimonio”, Sermos Galiza, n.°374,
“Especial. A tradicion oral”, n.° 233, 28 novembro 2019, cuberta.

Artigo con motivo do doce aniversario que a Asociacion de Escritores en Lingua Galega
tomou achegandose ao patrimonio da tradicion oral galega.

Torna, Cilia, “A Galiza ignorada. O Pardo de Cela vivo”, Sermos Galiza, n.°376,
“foradeserie”, 12 decembro 2019, pp. 2-3.

Artigo sobre as lendas e contos sobre Pardo de Cela, simbolo vivo da memoria popular,

que se conserva en traballos de recolleita etnografica realizados dende as décadas finais
do século XIX. Sinala as achegas de Xosé Villamil e Castro, Manuel Leiras Pulpeiro,

Anton Vilar Ponte, Eduardo Lence Santar, Xosé Filgueira Valverde, Xos¢ Maria Alvarez
Blazquez, Antonio Reigosa, Manuel Lourenzo, Xesus Pison e Isaac Ferreira.

